
KUMTESË PËR SHTYP 
 

Ueb portali i ri, i mbështetur nga USAID-i, ndihmon gjatë punësimit 
 
Ueb portali i ri i posa dizajnuar i Agjencisë për punësim të Republikës së Maqedonisë do të 
ndjek dhe zbatojë parimet e ekonomisë së tregut dhe do tu sigurojë përdoruesve informata që 
kanë të bëjnë me aktivitetet e Agjencisë për punësim. Këto informata janë të natyrës së 
shërbimeve të Agjencisë për të lajmëruar vende të reja të punës, për mundësi për trajnim dhe 
rikualifikim, për mundësi për vetëpunësim dhe për nisje të biznesit.   
 
Kjo nismë po ndërmerret me ndihmën e Popullit amerikan përmes Agjencisë së Shteteve të 
bashkuara për zhvillim ndërkombëtar (USAID), pjesë e misionit në Maqedoni.  
 
“Me portalin e ri, Agjencia për punësim pajiset me një mjet të ri të dobishëm për komunikim 
midis punëdhënësve dhe të papunësuarve," deklaroi Patrisha Rejder, Drejtore e Misionit të 
USAID-it në Maqedoni.  
 
Stojçe Tapanxhioski, Drejtori gjeneral i Agjencisë për punësim, shtoi " Do të dëshironim të 
inkurajojmë përshpejtimin e këtij procesi ashtu që veprimet për komunikim të mirëfilltë midis të 
papunësuarve dhe punëdhënësve të nisin sa më shpejtë,".  
 
Ueb portali i ri do të jetë i përcjellë me një fushatë informuese për të vetëdijesuar popullin për 
shërbimet e reja të ofruara nga Agjencia.   
 
“Të bashkohen të papunësuarit me punëdhënësit përmes ueb portalit do të sjellë mundësi të 
reja për punësim," tha Aleksandar Shahov, drejtori i përkohshëm i programit për Aktivitet për 
mjedis të biznesit të USAID-it.  
 
Ueb portali i ri është pjesë e përpjekjeve të Agjencisë për punësim për të rritur komunikimin dhe 
bashkëpunimin midis punëdhënësve dhe të papunësuarve.   
 
SHËNIM PËR REDAKTORËT: 
 
Populli amerikan, përmes USAID, ka investuar më shumë se 450 milionë dollarë në Maqedoni 
që nga viti 1993. Aktualisht janë duke u zbatuar më shumë se 25 projekte me vlerë prej 25 
milion dollarë në vit. Këto projekte kanë për qëllim të përkrahin kalimin e Maqedonisë kah një 
demokraci multietnike të bazuar në treg të lirë. Këto përfshijnë iniciativa për përshpejtimin e 
rritjes ekonomike, zhvillim të institucioneve demokratike dhe arsimimin e qytetarëve për një 
ekonomi moderne. USAID siguron ndihmë  humanitare në më shumë se 100 shtete. Për më 
tepër informata vizitoni http://macedonia.usaid.gov.  
 

 



 
 

 
 

Aktiviteti pesë vjeçar për mjedis të biznesit i USAID-it filloi në tetor të v. 2006 dhe fokusohet në 
përforcimin dhe krijimin e një mjedisi të volitshëm për të bërë biznes në Maqedoni me qëllim që 
të inkurajohet formimi dhe rritja e biznesit dhe të adresohet çështja e papunësisë së lartë. Për 
më tepër informata kontaktoni Eftim Ricliev e.ricliev@bah.com.mk 
 

 
 


